
Саф рəвешлəр эшнең сыйфатын белдерə: берьюлы, кинəт,берəм-сəрəм, 
əкрен-əкрен, яланаяк, яланбаш, яланөс, аягүрə,бертавыштын, бушлай, 
йөзтүбəн

Күлəм –чама рəвешлəре эш яки билгенең күлəмен  күрсəтə: бөтенлəй, 
шактый, гаять, ифрат, биниһая, галəмəт, байтак, беркадəр 
Охшату-чагыштыру рəвешлəре эшнең үтəлү  ысулын яки рəвешен 
белдерə: көмештəй, яшьлəрчə, уттай, сөйлəгəнчə, безнеңчə 

Вакыт рəвешлəре эш яки хəлнең үтəлү вакытын белдерə: көзен, башта, 
соң, аннары, өченчекөн, берсекөнгə, һəрчак, көнозын

Урын рəвешлəре эш яки хəлнең үтəлү урынын һəм юнəлешен  белдерə: 
ерак, түбəн, анда, ары, якын,бире, янəшə, югарыда, түбəнтен

Сəбəп-максат рəвешлəре эш яки хəлнең үтəлү максатын яки сəбəбен 
белдерə: юкка, тикмəгə, юри, тиктомалга, заяга,  юктан, юрамалый.

Тамыр рəвешлəр: тиз, əкрен, җəяү, аз

Ясалма рəвешлəр: акчалата, кышын, бушлай, 
башта, татарча, аюдай 

Кушма рəвешлəр: бераз, берьюлы, берникадəр, 
яланбаш, көнозын,бертавыштан, йөзтүбəн, 
һичөзлексез
 
Парлы рəвешлəр: аз-маз, иртə-кич, арлы-бирле, 
берəм-сəрəм,елдан-ел

Тезмə рəвешлəр: ике яклап, яшь көенчə, чамадан 
тыш, яшь көйгə, биш былтыр, чын күңелдəн, бу 
юлы  



Рəвешлəрне  тикшерү 

Анализ ясау тəртибе
1.Сүз төркеме билгелəнə.
2.Мəгънə төркемчəсе  күрсəтелə.
3.Исемлəшкəндə, саны, тартым белəн төрлəнү- төрлəнмəве, 

килеше билгелəнə.
4.Нинди җөмлə кисəге булуы əйтелə.
5.Ясалышы буенча төре күрсəтелə.



Күлгə якынрак агачлар тагы да юанрак шəүлəлəр ташладылар.

Якынрак-урын рəвеше, чагыштыру дəрəҗəсендə, кайсы 
агачлар? соравына җавап бирə, җөмлəдə аергыч булып килгəн, 
тамыр сүз.

Мин күп күрдем филдəй кешелəрне, киң күкрəкле, тимер 
бəдəнле.
Күп-күлəм-чама рəвеше, ничаклы? күпне күрдем? соравына 
җавап бирə, җөмлəдə  күлəм хəле булып килгəн, тамыр сүз.
филдəй-охшату-чагыштыру рəвеше,  нинди кешелəрне? 
соравына җавап бирə, җөмлəдə аергыч булып килгəн, ясагыч 
кушымча ялганып ясалган ясалма сүз.



Рəвеш темасы буенча тестлар
1. Рəвеш нинди сүз төркеменə керə?
а) мөстəкыйль сүз төркеменə
ə) модаль сүз төркеменə
б) бəйлəгеч сүз төркеменə.
2. Рəвеш лексик- грамматик яктан нəрсəне белдерə?
а) предметны белдерə
ə) хəрəкəтне
б) эш яки хəлнең билгесен
в) предметның билгесен.
3. Морфологик яктан рəвешнең төп характерлы үзенчəлеге нинди?
а) төрлəнми
ə) төрлəнə
4. Рəвеш кайчан сыйфатны ачыклап килə?
а) предметның билгесен белдергəндə
ə) билгенең билгесен белдергəндə
б)эш яки хəлнең билгесен белдергəндə
5. Нинди мəгънə белдерүенə карап, рəвешлəрнең төркемчəсен билгелəгез.
Күп, аз, шактый, бертуктаусыз, бераз, кич
а) саф рəвешлəр
ə) урын рəвешлəре
б) күлəм-чама рəвешлəре



6. Бирелгəн рəвешлəрнең төркемчəсен күрсəтегез.
Мамыктай, кушканча, ишетелгəндəй, яшьлəрчə, үзенчə.
а) вакыт рəвешлəре
ə) охшату-чагыштыру рəвешлəре
б) саф рəвешлəр
7. Рəвешлəрнең төркемчəсен күрсəтегез.
Салмак, əкрен, тиз, җəяү, кинəт, аягүрə, яланаяк, ашык-пошык.
а) саф рəвешлəр
ə) урын рəвешлəре
б) сəбəп-максат рəвешлəре
8. Бу рəвешлəр кайсы төркемчəгə керə?
Юри, бушка, тикмəгə, тиктомалга, əрəмгə.
а) вакыт рəвешлəре
ə) сəбəп-максат рəвешлəре
б) саф рəвешлəр
9. Бу рəвешлəр кайсы төркемчəгə керə?
 Ерак, югары, түбəн, анда, монда, ары, бире, якын
а) урын рəвешлəре
ə) охшату-чагыштыру рəвешлəре
б) сəбəп-максат рəвешлəре



1.Рəвеш дип нинди сүз  төркеменə əйтəбез?  Ул кайсы сүз 
төркемнəрен ачыклап килə? Җавап яз, мисаллар китер.

2. Түбəндəге рəвешлəрне төркемчəлəргə  аерып язарга . Һəр 
төркемчəдəн 1 рəвеш белəн җөмлə төзергə: кинəт, иртəн, 
татарча, бераз, күп, аз, салмак, биредə, юри, югарыда, 
ерак, тиктомалга, юктан, уттай, шактый, берьюлы, быел, 
ары, акчалата, байтак, кышын.

3.  Рəвешлəрне сүз төркеме буларак тикшерергə: Январьда аяз 
көннəр сирəк була. Кышын бураннар берөзлексез дəвам 
итə.

1 нче вариант



1.   Рəвешлəр мəгънəлəре буенча нинди төркемчəлəргə 
бүленəлəр? Җавап яз, кимендə 4əр мисал китер.

2. Рəвешлəр  нинди җөмлə кисəклəре булып килə? Җавап 
яз, мисаллар китер.

3.  Рəвешлəрне сүз төркеме буларак тикшерергə:
Кичкырын кинəт буран чыкты. Биргəнгə биш тə күп, 

алганга алты да аз.

2 нче вариант



1.Төзелеше буенча рəвешлəр нинди булалар? Җавап яз, 
мисаллар китер.

2.Рəвешлəрне төркемчəлəргə аерып язарга, һəр 
төркемчəдəн 1 рəвеш белəн җөмлə төзергə: кышын, бераз, 
тиккə, атналап, яшьлəрчə, галəмəт, якын, түбəндə,
бертавыштан, салмак, уттай, элек, берникадəр, аягүрə,
бая, аз, уңда, биредə, юктан гына, беррəттəн, ерак.

3.Рəвешлəрне сүз төркеме буларак  тикшерергə:
Һава бераз салкынча. Якын авыллардан кешелəр җəяү 
килделəр.

3 нче вариант



1.Рəвешлəр җөмлəнең кайсы кисəклəре булып килəлəр? 
Җавап яз,  мисаллар  китер  

2.Түбəндəге рəвешлəрне төркемчəлəргə  аерып яз, һəр 
төркемчəдəн 1 рəвеш   белəн җөмлə төзеп яз: ифрат, бушлай, 
төнлə, көнозын, тиктомалга, түбəндə, быел,ерак, кызу,  
көзгедəй, потлап, якын, уңда, соң, уйлаганча, юри, 
бушка, яланөс, кичкырын, шактый, бөтенлəй, югарыда, 
бераз, кышын.
3. Рəвешлəрне табарга, сүз төркеме буларак тикшерергə:
        Ул өйрəнчегенең уңышына аталарча шатланды. Яшь 
хатын, елап, кабер  өстенə йөзтүбəн капланды. Күпне күргəн  
егет ул.

4 нче вариант



1.Түбəндəге сүзлəрдəн рəвешлəр ясап  язарга: акча, ата, атна, 
көмеш, кол, китап, кыш, əйбер.

2.Рəвешлəр мəгънəлəре буенча нинди төркемчəлəргə 
бүленəлəр? Җавап яз,мисаллар китер.

3.Рəвешлəрне табарга , сүз төркеме буларак тикшерергə:
Əнə еракта урман күренə. Җəнлеклəр өчен əле азык күп. 
Иртəн һəм кичен көннəр салкынча.

5 нче вариант



1. Нинди сүз  төркеме рəвеш дип атала? Җавап яз, 
мисаллар китер.

2. Төзелешлəре буенча рəвешлəр нинди булалар?  Мисаллар 
яз.

3. Рəвешлəрне табарга, сүз төркеме буларак тикшерергə.
Башта сине озак көттем. Ул улын аталарча кайгыртты, аны 

бик яратты. 

6 нчы вариант



1. Рəвеш җөмлəнең нинди кисəклəре була?  Җавап яз, 
мисаллар китер.

2. Түбəндəге рəвешлəр белəн җөмлəлəр уйлап яз: галəмəт, 
мамыктай, көзен, юри, башма-баш.

3. Рəвешлəрне сүз төркеме буларак тикшер.
Җəен тургай  ифрат күп эшли. Бер оя баланы күз 

карасыдай карап үстерə.

7 нче вариант



1. Рəвеш төркемчəлəрен санап, һəрберсенə мисаллар яз.

2. Түбəндəге сүзлəрдəн рəвешлəр яса, өчесе белəн җөмлə төзе:
кояш, акча, атна, дуслар, бер, баш.

3.Рəвешлəрне сүз төркеме буларак тикшер.
Алар хəзер вакытны сəгатьлəп исəплəделəр. Эшне ифрат кызу 

тоттылар.

8 нче вариант


